
 
 

21.11.2024 

 

Inatsisartut suleriaasianni § 37 imm. 1 naapertorlugu, Naalakkersuisunut apeqqutit matumuuna 

allakkatigut saqqummiunneqarput. 

 

Naalakkersuisunut apeqqutit:  

 

1. Meeqqanut, Inuusuttunut, Ilinniartitaanermut, Kultureqarnermut, Timersornermut 

Ilageeqarnermullu Naalakkersuisoq Aqqaluaq B. Egede (IA) tusagassiorfinnut 

nalunaaruteqarpoq1, Danmarkimigooq kalaallit ilaqutariit kulturimut 

tulluarsarneqanngitsunik, angajoqqaatut piukkunnaateqarnermut misissuisarnerit 

unitsinneqarnissaannut Danmarkimi Naalakkersuisuiniit “neriorsuisoqarsimasoq”. 

Illuatungaaniili nutaarsiassatigut saqqummiunneqarpoq2 danskit Isumaginninnermut 

Ineqarnermullu Naalakkersuisuat Sophie Hæstorp Andersen misissuutip 

atorunnaarsinneqarnissaata isumaliutigineqarnissaanut taamaallaat “kaammattuisoq”. 

Taamaammat Naalakkersuisut ima apererusunnarsipput: 

a. Misissuisarnerit pineqartut unitsinneqarnissaannut ilumut neriorsuisoqarpa? 

b. Meeqqanut, Inuusuttunut, Ilinniartitaanermut, Kultureqarnermut, Timersornermut 

Ilageeqarnermullu Naalakkersuisoq Aqqaluaq B. Egede (IA) eqqunngitsumik 

oqaluppa, imaluunniit Danmarkimi Isumaginninnermut Ineqarnermullu ministeri 

Sophie Hæstorp Andersen-ip “neriorsuutini” malikkumanngiinnarsimagaa? 

 

(Inatsisartunut ilaasortaq Hans Enoksen, Naleraq) 

 

Tunngavilersuut: 

Unitsinneqarnissaasa “neriorsuutigineqarsimanerannut” Nunatsinni Naalakkersuisut oqarput, 

Danmarkimili Naalakkersuisoq oqarluni immaqa unitsinnissaanut “kaammattuiinnarniarluni”. Sorleq 

ilumoornersoq paasisariaqaratsigu apeqqutit ingerlateqqinneqarput. 

 

Apeqqutigineqartut ullut suliffiusut qulit (10) iluanni akineqareersimanissaat piumasarineqarput. 

Nutsernerani paatsuungasoqassatillugu kalaallisut allassimasoq aallaavigineqassaaq. 

 
1 Ulloq 15.11.2024, Naalakkersuisut, Tusagassiorfinnut nalunaarut “Danmarkimi ilaqutariit kalaallit angajoqqaatut 
piukkunnaateqarnermut eqqarsartaatsikkullu inissisimanermut misissuisarnerit unitsinneqassapput” 
https://naalakkersuisut.gl/Nyheder/2024/11/1511_Brugen?sc_lang=kl-GL 
2 Ulloq 20.11.2024, KNR, “Danskit isumaginninnermut ministeriat angajoqqaanut misissuut oqallisaangaatsiartoq pillugu 
kommuninut allakkamik nassiussisoq”: https://knr.gl/kl/nutaarsiassat/danskit-isumaginninnermut-ministeriat-
angajoqqaanut-misissuut-oqallisaangaatsiartoq 

